
	Bybelstudie

Is die God van die Ou Testament ook die God van die Nuwe Testament?
Saamgestel deur: Harry van Huyssteen

Daar is baie benaderings wat gevolg kan word om bostaande te bevestig. Ons kan nou na een van die baie kyk, gebaseer op: 

Die Naam van God
1. Inleidend:
· Kan ‘n mens met wysheid objektief na die Bybel kyk?
· Behoort filosofie ‘n belangrike rol te speel in my interpretasie van die Bybel om my te laat besluit of ek “commit” of nie commit nie. 

· Het God werklik Homself duidelik bekend gemaak as een soewereine God? Of kon Hy dalk ook op ander maniere “gemanifesteer” het?

In hierdie studie kan uit die Bybel gesien word dat daar geen twyfel hoef te bestaan dat daar slegs een God is en dat Jesus Christus God Self is wat op aarde Sy Naam kom vestig het.
2. Die Naam van die Here

Genesis 2:4-5: “4Dit is dan die geskiedenis van die hemel en die aarde toe hulle geskep is. Toe die Here God die aarde en die hemel gemaak het, 5was daar nog nie enige struike op die aarde nie en het daar ook nog nie enige groenigheid opgeskiet nie, want die Here God het dit nog nie op die aarde laat reën nie, en daar was nog nie ‘n mens om dit te bewerk nie.”
Eksodus 3:14-15: "14Toe sê God vir Moses: ‘Ek is wat Ek is. Jy moet vir die Israeliete sê:  'Ek Is' het my na julle toe gestuur’. 15Verder sê God vir Moses: ‘Jy moet ook nog vir die Israeliete sê: ‘Die Here die God van julle voorvaders, die God van Abraham, die God van Isak en die God van Jakob, het my na julle toe gestuur.’ Dit is ewig My Naam, dit is die Naam waarmee Ek aangeroep moet word van geslag tot geslag.’" 
Let op dat die Here Homself van die begin af as die Verlosser aan die mens bekend gestel het.
	Jehovah (Yahweh), “Die Here (Lord)”,  Die God van die verbond = Verlossing

Adnonai, “Ek Is”, Opper Wese, Soewereine Regter
	Genesis 2:4

	Jesus koppel Hom aan die Vader: “Ek is al so lank by julle, en ken jy My nie, Filippus? Wie My sien, sien die Vader. 

Shem – Naam – eienskappe van persoon, seun van Noag en bloedlyn van die Israeliete - Messias

Jesaja – Wonderlik – kan nie verstaan nie

Altyd enkelvoudig gebruik vir Drie-Eenheid
	Johannes 14:9



Eksodus 4:14; Jesaja 9:6; 28:29 

	Jesus (Grieks) vanaf
Hebreeus Jehoshua – Saligmaking - Yahweh

Afkorting - Y’shua
	Matteus 1:21

	Christus
Grieks Christos – Massiach (Hebreeus)

HaMassiach – die Messias

Jehoshua HaMassiach
	

	Y’shua ben Abraham- Seun van Abraham
Die beloofde seun
	Matteus 1

	Y’shua ben David – Seun van David 
Koning
	Matteus 1

	Die profete het ervaar dat Jesus baie kragtig aan hulle geopenbaar het. Hulle het na Hom verwys as die Brullende Leeu
	Amos 3:7,8
Openbaring 5:5

	Die Engel van die Here. Engel beteken Boodskapper. Jesus bring die boodskap van God aan die mens. Daarom verstaan ons ook as daar gesê word dat Jesus is die Woord van God.
	Genesis 16:7-15 (Hagar & Ismael)

Johannes 1:1 en 1:14


· Jesaja 52:6: “Daardie dag sal die volk my Naam bely: dat Ek die Here is, dat dit Ek is wat sê: Hier is Ek.” Hebreërs 13:8: “Jesus Christus is gister en vandag dieselfde en tot in ewigheid.”
· Hosea 2:15-16: “15Dié dag, sê die Here, sal jy vir My sê: ‘My man,’ en My nie meer as ‘n Baäl beskou nie. 16Ek sal sorg dat jy die name van die Baäls nie meer noem nie en dat jy hulle nooit weer aanroep nie.”
3. Die Here het redding en heil in die oog:

Jeremia 46:27: “Maar jy, My dienaar Jakob, moenie bang wees nie! Moenie bekommerd wees nie, Israel! Ek gaan jou red uit daardie ver land, Ek gaan jou nageslag red uit die land waar hulle ballinge is. Jakob sal weer veiligheid en rus geniet, en niemand sal hom bedreig nie.”
Jakob seën vir Josef. Genesis 48:15-16: "15Hy het vir Josef geseën en gesê: 'Mag die God naby wie my voorvaders Abraham en Isak geleef het, die God wat vir my van my geboorte af tot nou toe gesorg het, 16die Engel wat my uit elke moontlike gevaar gered het, mag Hy die seuns seën. Dan sal my naam voortleef in hulle, en ook dié van my voorvaders Abraham en Isak. Mag die seuns vermeerder en baie word in daardie land.'"
Die Tempel en die Naam van die Here gesien deur die beskrywing van die sondes van Manasse: 2 Konings 21:4-7. “4Hy het selfs afgodsaltare gebou in die huis van die Here, die plek waarvan die Here gesê het: ‘In Jerusalem wil Ek My Naam vestig.’ 5In die twee voorhowe van die huis van die Here het hy altare vir al die hemelliggame gebou. 6Hy het sy eie seun as offer verbrand, hom besig gehou met goëlery, waarsêery en toordery, en meegedoen aan die oproep en raadpleging van geeste. Hy het baie verkeerde dinge gedoen in die oë van die Here en Hom uitgetart. 7Die Asjerabeeld wat hy laat maak het, het hy opgestel binne-in die Tempel, die plek waarvan die Here vir Dawid en sy seun Salomo gesê het: ‘In hierdie Tempel en in Jerusalem wat Ek onder al die Israelitiese stamme uitgekies het, vestig Ek My Naam vir altyd.’”
Jesus se gebed vir Sy dissipels: Johannes 17:6: “Ek het U Naam bekend gemaak aan die mense wat U My uit die wêreld gegee het. Hulle het aan U behoort, en U het hulle aan My gegee, en hulle het U woord ter harte geneem.”
Johannes 17:11: “Ek bly nie langer in die wêreld nie, maar hulle bly nog in die wêreld. Ek kom na U toe. ‘Heilige Vader, bewaar hulle in U Naam, die Naam wat U My gegee het, sodat hulle net soos Ons een kan wees.’”
4. Watter Wysheid is dan noodsaaklik?

New International Version: Colossians 2:8: “See to it that no-one takes you captive through hollow and deceptive philosophy, which depends on human tradition and the basic principles of this world rather than on Christ.”

Kolossense 2:8-9: “8Pas op dat niemand julle van Hom af wegvoer deur teorieë (Engels: Philosophy) en argumente wat misleidend is nie. Dit is dinge wat berus op die oorlewering van mense, op wettiese godsdienstige reëls en nie op Christus nie. 9In Hom is die volle wese van God beliggaam, 10en in verbondenheid met Hom deel julle in sy volheid. Hy is die hoof oor elke mag en gesag.”
Pastoor Louis Lapides wys daarop dat Oosterse filosofie dit wil hê dat alles in 'n mens se gedagtes is en dat elke mens sy eie realiteit skep. Indien God egter enige betekenis sou inhou buiten dit van my eie verbeelding, moet Hy 'n objektiewe realiteit wees. (CFCrist p177)

Deuteronomium 4:9-10: “9Pas net op en wees baie versigtig om so lank julle leef, nie hierdie dinge wat julle gesien het, te vergeet of te verontagsaam nie. Julle moet dit alles vir julle kinders en julle kleinkinders inskerp. 10Julle moet hulle van dié dag laat leer toe julle by Horebberg gestaan het in die teenwoordigheid van die Here julle God, van dié dag toe Hy vir my gesê het: ‘Maak die volk vir My bymekaar dat Ek hulle my gebooie wat hulle moet ken, kan meedeel sodat hulle My kan dien so lank hulle in hierdie land lewe en sodat hulle my gebooie vir hulle kinders kan leer.’”
Paulus se verduideliking in Kolossense 1:15-20: "15Die Seun is die beeld van God, van God wat nie gesien kan word nie. Die Seun is die Eerste, verhewe bo die hele skepping. 16God het deur Hom alles geskep wat in die hemel en op die aarde is : alles wat gesien kan word en alles wat nie gesien kan word nie, konings, heersers, maghebbers, gesagvoerders. Alles is deur Hom en vir Hom geskep. 17Voor alles was Hy al daar, en deur Hom bly alles in stand. 18Hy is die hoof van die liggaam, van die kerk. Hy is die oorsprong daarvan, Hy is die Eerste, die Een wat uit die dood opgestaan het, sodat Hy die eerste plek in die heelal inneem. 19God het besluit om met sy volle wese in Hom te woon 20en om deur Hom alles met Homself te versoen. Deur die bloed van sy Seun aan die kruis het Hy die vrede herstel, deur Hom het Hy alles op die aarde en in die hemel met Homself versoen."
Johannes 14:21: “Wie my opdragte het en dit uitvoer – dit is hy wat My liefhet. En wie My liefhet, hom sal my Vader liefhê, en Ek sal hom ook liefhê en My aan hom openbaar.”
Matteus 28:18-20: “18En Jesus kom toe nader en sê vir hulle: ‘Aan My is alle mag gegee in die hemel en op die aarde. 19Gaan dan na al die nasies toe en maak die mense My dissipels: doop hulle in die Naam van die Vader en die Seun en die Heilige Gees, en 20leer hulle om alles te onderhou wat Ek julle beveel het. En onthou: Ek is by julle al die dae tot die voleinding van die wêreld.” 
Stelling: Die Here het ‘n doel met elke skepsel

